Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako galdera, jakitekoa ea Nafarroako Gobernuak zergatik bidali duen ofizialki kontseilari bat enpresaburu gipuzkoar baten hiletara, eta ez, aldiz, beste nafar ospetsu batzuenetara.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko foru parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan.

Iragan abuztuan, Ogasuneko eta Finantza Politikako kontseilari Mikel Aranburu jauna Juan Celaya enpresaburu gipuzkoarraren hiletetara joan zen ofizialki, Nafarroako Gobernuaren prentsa-ohar batean jasota ageri denez.

Abuztuan, ospe handiko zenbait nafar ere hil ziren; esate baterako, Josetxo Moreno, Golem zinemen fundatzailea, eta Miguel Asurmendi, Gasteizko gotzain emeritua.

Hori dela eta, honako galdera hau egiten dugu:

Nafarroako Gobernuak zergatik bidali du ofizialki kontseilari bat enpresaburu gipuzkoar baten hiletara, eta ez, aldiz, beste nafar ospetsu batzuenetara?

Iruñean, 2016ko irailaren 13an

Foru parlamentaria: Ana Beltrán Villalba

